
ВОВЕД 
 

 Програмата за работа на ОЈУДГ „ Астибо“ - Штип, поаѓа од фактот дека раниот период 

на детскиот развој е специфичен и дека содржи посебни карактеристики  во однос на 

биолошки дефицит, социјалниот,емоционалниот ,моторниот,когнитивниот развој, при што 

треба да се води сметка за влијанието на  воспитанието и образованието врз севкупниот 

развој. Затоа програмата е прилагодена кон децата, усогласена со нивните потреби , желби, 

можности и интереси и е со флексибилна организација на работа, поголема отвореност кон 

родителите и општествената средина. 

 Програмата за работа на ОЈУДГ „Астибо “ Штип, за период од 01.09.2019-31.08.2020г ќе 

се донесе врз основа на : 

- Законот за заштита на децата (СЛ.весник на РМ, бр. 23/13,12/14, 44/14, 144/14, 10/15, 

25/15, 150/15, 192/15, 27/16, 163/17, 21/18, 198/181, 04/19); 

- член 17 од Статутот на детската градинка „Астибо“ Штип; 

- тезите за изработка на годишна програма за работа на јавните установи за деца -детски 

градинки, изготвени од Бирото за развој на образованието; 

- извештајот за работа на детската градинка 2018/19 година. 

Преку реализација на воспитно-образовните содржини , програмата на детската 

градинка нуди негување на творештвото, способностите на изразување, развивање на говорот 

и комуникациски вештини, движење, мизичко и ликовно изразување низ насочени и слободни 

активностиво кои играта зазема главно место,задоволувајќи ја потребата за активност и 

заедничко живеење што ќе овозможи развој на позитивни емоции социјален развој на децата. 

 За успешна реализација на планираните активности предвидени овој документ 

потребно е вклучување на сите фактори од општественото живеење како: 

- соработка со родителите; 

- соработка со научните установи; 

- една од најважните алки е соработката со Локалната самоуправа која би требало да 

биде организатор и носител на одредени активности и важни за работата и 

спроведувањето на програмата; 

- соработката со МТСП, МОН, БРО и другите институции ќе продолжи во насока на 

имплементирање на новите прописи, правилници за работа со цел унапредување на 

работата на нашата установа. 

УСЛОВИ ЗА РАБОТА И ОРГАНИЗАЦИОНА ПОСТАВЕНОСТ 
 

 ОЈУДГ „ Астибо“ - Штип својата дејност ќе ја остварува во четири објекти и тоа: 

1. Матичен објект „Астибо “ кој е лоциран на ул. „Гоце Делчев “ бр.34; 

2. Објект „Цветови“ кој се наоѓа во населба 8ми Ноември на ул„Булевар ЈНА“ бб; 

3. Објект „Сончогледи“ кој се наоѓа во населба Сењак на ул. „Сремски фронт“бб и 

4. Објект „ Бамби“ кој се наоѓа во населба Бамби на ул. „Антон Панов“ бб 

 Проектираниот капацитет на градинките е 690 деца кој не ги задоволува потребите за 

згрижување на сите заинтересирани деца.  

 

Објекти Капацитет Корисна 

површина 

Дворна 

површина 

Број на 

занимални 

Астибо 240 3200 500 12 

Цветови 160 1200 3560 9 

Сончогледи 210 1600 5580 14 

Бамби    80 602 1529 5 

 

Потребата од згрижување на поголем број на деца се огледа во фактот што во градинката се 

запишани 845 деца кои се сместени во 40 воспитна групи од кои : 

шест  групи се хетерогени , со деца од јаслена возраст односно од осум месеци до двегодишна 

возраст;  

осум групи со деца на возраст од две до три години; 

осум групи со деца на возраст од три до четири години; 

осум групи со деца на возраст од четири до пет години; 

осум групи со деца на возраст со деца од пет до шест години и  

две групи со деца на возраст до десет години односно училишни деца со продолжен престој 

во градинка. 

 За жал, заради преполнетиот капацитет, не бевме во можност да згрижиме поголем 

број на деца од различна возраст во објектите „Сончогледи“ и „Бамби“, кои се дел од  листа на 

чекање.  

 Работното време на градинките е од 05,30 - 18,00 часот со распоред на работата на 

сите вработени според пропишаното работното место кое е потврдено од Совет на Општина 

Штип со Одлука бр. 08-6236/1 од 31.10.2018 година. 

Заради зголемен интерес за згрижување на деца во нашата установа има потреба од 

запишување на зголемен број на деца во групите, што ќе го реализираме во согласност со 

дозволените норми, а со добиена согласност од Советот на Општина Штип, по Одлука број 08-

4380/01 донесена на 30.08.2019 година . 

 Четирите објекти кои се во состав на градинката „Астибо“ се наменски градени објекти 

кои располагаат со сите пропишани простории за престој на деца според  нормативите и 

стандардите предвидени со позитивната законска регулатива  и тоа: 

 

                   

 

 

Градинка „Астибо“  располага со 12 занимални кои заради архитектонското решение и 

местоположбата на градинката нема дворна површина , но затоа сите занимални имаат своја 

тераса на која се изведуваат активности за престој на воздух и други еко активности како 

засадување и одгледување на цвеќиња,лековити растенија, и странични тераси на секој спрат 

на кои има песочници и други рекреативни реквизити за децата. Сите занимални се 

климатизирани и опремени со дополнителни грејни тела, подот е прекриен со паркет и 

ламинат, кој редовно се лакира и одржува според потребите . Дидактичкиот и игровен 

материјал редовно се осовременува , обновува и дополнува , следејќи ги современите текови 

и нови технологии.  

2 занимални се користат за престој на деца од јаслена возраст – хетерогени групи , кои 

се опремени дел со хромирани креветчиња за мали деца, а дел се опремени со дрвени 

креветчиња за мали деца и богат избор на дидактички и игровен материјал немент за деца од 

оваа возраст; 

10 занимални наменети за престој на деца од постара предучилишна возраст - 

градинка кои располагаат со рекс креветчиња, специјално дизајнирани за предучилишните 

установи и богат дидактичко - игровен материјал, катчиња за поттикнување на развојот на 

децата; 

? трпезарии пред секоја занимална; 

? повеќенаменска сала која се користи за реализирање на активности од музичко 

воспитание, физичко и здравствено воспитание, приредби и други заеднички 

манифестации за и од децата и  за вработените; 

? во овој објект е сместена и главната кујна во која се подготвуваат секојдневно по три 

оброци - доручек, ручек и ужинка- за сите  деца и за 85 социјално загрозени лица,како 

дел од „Народна кујна “ проект на Владата на РСМ и МТСП,  а потоа храната се 

дистрибуира до другите објекти; 

? овде е сместена и централната перална во која редовно се води сметка за хигиената на 

постелнината и другите пропратни елементи како завеси и др. за сите објекти; 

? на секој спрат има кабинет за вработените во кои се планираат сите активности за 

успешна реализација на програмата за работа,  или за средба со родителите или 

стручните лица , помошна кујна во која се распоредува храната и се одржува хигиена 

на садовите кои се користат за консумирање на оброците; 

? библиотека која е снабдена со голем фонд на стручна литература и редовно се 

набавуваат списанија „Росица“, „Другарче“ „Развигор“, „Супер Смешка“  , а ќе се 

потрудиме во текот на годината да го надополниме фондот со новоизлезена стручна 

литература – методски прирачници, и литература за деца како списанија и сликовници; 

и административен дел каде се сместени директор, стручна служба и административни 

работници. 

 

        

 

Градинка „Цветови“ е објект во кој има: 

1 занимална наменета за престој на деца  од јаслена возраст; 

6 занимални наменети за престој на деца од  две до шестгодишна возраст и 

2 занимални наменети за престој на училишни деца со продолжен престој 

? повеќенаменска сала која служи како трпезарија и простор каде се реализираат 

активности од музичко , физичко и здравствено воспитание; 

? кујна во која се прима приготвената храна и се распоредува за децата и дел од 

социјално загрозените лица ; 

? кабинет за средба со родители,  стручни средби; 

? голем двор во кој се реализираат активности од физичко и здравствено воспитание, 

забавно-рекреативни активности, еколошки активности, реализација на активности од 

проектот „ Градини во детските градинки“, проект кој ќе се реализира по препорака на 

МТСП  ,; 

 

         

 

Градинка „Сончогледи“ во која се сместени: 

2 занимални за престој на деца од јаслена возраст; 

12 занимални за престој на деца од две до шестгодишна возраст; 

? повеќенаменска сала која служи како трпезарија и простор каде се реализираат 

активности од музичко и физичко и здравствено воспитание; 

? голем двор кој е опремен со повеќе спортско-рекреативни реквизити,  но и површина 

за чие одржување и озеленување се надеваме дека со помош на Локалната 

самоуправа и со аплицирање за добивање на средства преку грантови ќе успееме да 

инсталираме систем за полевање со техничка вода. 

 



- "
"

     
 

Градинка „Бамби“ располага со: 

1 занимална за престој на деца од јаслена возраст и  

4 занимални за престој на деца од две до шестгодишна возраст 

? кујна во која се прима приготвената храна и се распоредува за децата и дел од 

социјално загрозените лица ; 

? кабинет за средба со родители,  стручни средби; 

? двор кој треба да се уреди со спортско-рекреативни реквизити и ќе се реализираат 

активности од проектот „ Еко - Градини во детските градинки“, 

? фондот на стручна литература и списанија во сите објекти редовно се дополнува и 

помага за успешна реализација на воспитно - образовната програма. 

 За успешно реализирање на поставените програмски задачи треба да овозможиме : 

- постоење на здрав, сигурен и пријатен простор како внатрешен така и надворешен; 

? флексибилност на просторот; 

? простор за осамување на децата; 

што всушност претставува можност за организирање на активности во поголема група на деца, 

помала група на деца , индивидуална работа со деца и тн., за што се надеваме на поддршка од 

Локалната самоуправа која неопходно е да овозможи доградба на нови простории за престој 

на деца и збогатување и дополнување на екстериерот со нови реквизити. 

 За децата од најрана предучилишна возраст ќе се обезбедува нега, превентивна 

здравствена заштита, забава,  игра и воспитна работа. На планот на воспитно-образовната 

работа ќе се организираат активности за достигнување на развојот на стандардите од сите 

развојни домени преку поттикнување  на основните движења, усовршување на одењето и 

движење во просторот, слушање и поттикнување на говорот, манипулативни активности, 

животно-практични активности, игри и активнсти за развивање на музичките и ликовните 

потенцијали, задоволување на љубопитноста преку работа со средства и игри за 

манипулација, коцки со различна големина и форма и др., согласно Програмата за рано учење 

и развој . 

 За децата од постара предучилишна возраст ќе се обезбедува превентивна 

здравствена заштита, игра и забава, воспитно-образовна работа и подготовка за поаѓање на 

училиште. При организацијата на активностите ќе се води сметка за поврзување на насочените 

и слободните активности и игри, прошетки  и престој на воздух во двор. Слободните игри се 

најприроден начин на вклучување на децата во колективот и можност за активирање што 

посебно ги привлекува децата. Тоа се игри перцептивно-моторни, откривачки, истражувачки и 

тн. , истите ќе се изведуваат во групи или индивидуално а воспитувачот во нив ќе учествува 

како партнер во играта или како организатор преку избор на активност и материјалите за 

работа . 

 Игрите и прошетките ќе се организираат во рамките на реализација на воспитно-

образовните содржини, а потребата од игри во двор е постојана и децата ќе престојуваат во 

секој слободен момент и кога временските услови го дозволуваат тоа.  

 Програмата за воспитно-образовната работа нуди широк избор на активности кои 

бараат флексибилност во просторната и часовната организација и работа во групата. Таа 

овозможува воспитно-образовниот процес да биде отворен кон сите институции со кои децата 

доаѓаат во контакт и истите да бидат дел од реализација на програмата. Активностите кои им 

се нудат на децата ќе се организираат според глобалното - годишно планирање, темите за 

воспитно-образовна работа, календарот за одбележување на позначајни датуми и настани 

значајни за нашиот град и Републиката, државни и традиционални (верски), а ќе бидат 

прилагодени на нивните можности , потреби и интереси. Просторната организираност на 

занималните кои се опремени со потребните средства за центрите за учење и за реализација 

на активностите ќе овозможат децата да ги задоволат своите потреби и интереси , потребата 

за дружење, љубопитност, збогатување на социоемоционалниот живот, стекнување на навики, 

вештини и развивање на одредени способности. 

 Ваквиот начин на структурирање на активностите во текот на денот , ќе овозможи 

слобода на изразување на своите потреби , желби и ставови , како и следење , помагање и 

поттикнување на природниот раст и развој. 

 Детската градинка покрај грижата за просторните услови во четирите објекти кои ги 

задоволуваат основните стандарди на здравствено-хигиенските услови , опременост со 

потребните нагледни, игровни и дидактички средства, ќе се грижи за дополнување и 

доопремување на групите со нови современи работно-игровни и дидактички материјали кои 

одговараат на педагошките , естетските и хигиенските критериуми и при нивниот избор ќе се 

има во предвид возраста и особеностите на психофизичкиот развој на децата. 

  

3.ОРГАНИЗАЦИЈА НА ЖИВОТОТ И РАБОТАТА 

 

Врз основа на член 168 став5 од Законот за заштита на децата(Сл.Весник на РМ бр.23/13 и 

12/14 и останатите измени и дополнувања), министерот за труд и социјална политика ја 

донесе Програмата за рано учење и развој, базирана на  „Стандардите за рано учење и развој“ 

за децата од раѓање па до шестгодишна возраст со планирани цели, примери на активности, 

очекувани резултати, соработка со родители. Освен во пишана форма, педагошката 

евиденција и документација ќе се водат и во електронска форма. За правилна и успешна 

имплементација се обезбедени основните услови како поседување на лап – топ компјутери во 

сите објекти и е инсталирана мрежа за интернет пристап до истите. 

 

3.1 ОРГАНИЗАЦИЈА НА РАБОТАТА ВО ЈАСЛИ 

 

 Со запишувањето на децата во градинка, родителите добиваат флаер со едукативна 

содржина , со што се советуваат што треба да очекуваат и како да се однесуваат со своето дете 

во периодот на адаптација во новата средина – градинката. Во планот за реализирање на 

воспитно-образовната работа со децата од најрана предучилишна возраст , поточно од 

осуммесечна до двегодишна возраст ќе се реализира  програма со која покрај посветеност на 

севкупниот развој на децата во сите развојни домени ќе се внимава и на : 

? Воспитна работа за нега на децата и создавање на културно-хигиенски навики преку 

навикнување на правилна употреба на приборот за јадење, правилно однесување за 

време на оброците, лична хигиена, постигнување на контрола на физиолошките 

потреби, обиди за самостојно облекување и соблекување; 

? Воспитни активности за помагање на физичкиот развој на децата преку манипулирање 

со предмети, преместување, испуштање, додавање, совладување на основните 

движења, координација на движењатаи правилна ориентација во просторот; 

? Активности за развој на говорот преку вокализација, имитирање на гласот на 

животните, кратки римувани стихови, вежби за учење на нови зборови, мотивирање на 

децата за спонтан говор, запознавање со предметите и појавите од најблиската 

околина, навикнување на правилно однесување, уредност, учење да се чува од опасни 

предмети и др; 

? Воспитни активности за развивање на музичките потенцијали преку слушање на 

музика и практикување на музички игри, пеење на песни, звучни играчки, 

практикување на имитативни игри и тн; 

? Развивање на можностите за приближување на техниките и материјалите за работа од 

ликовно воспитание преку кинање на хартија со различен квалитет(текстура), игри со 

тесто или пластелин, шарање со бои , игри со природен материјал како лисја свежи и 

суви, растенија и др. 

 Посебно место ќе се даде на адаптацијата на децата во новата средина, нивната 

социјализација во групата, зајакнување на здравјето и развивање на елементарните движења 

и развојот на говорот. За реализација на активностите ќе се изработи програма за работа во 

јасли, а негувателките задолжително дневно ќе планираат активности и истите ќе ги 

запишуваат во Дневник за работа во група, според упатствата добиени од МТСП,  за развој на 

сите домени кај децата, и ќе го следат нивниот развој според СРУР при што ќе имаат претстава 

на кое развојно ниво се наоѓа секое дете, поточно дали детето го достигнало развојното ниво 

во одреден домен на одредена возраст или е понапредно или делумно постигнало некој 

стандард. За успешна реализација на сите активности вработените – односно згрижувачките 

работници кои работат со деца од осуммесечна до двегодишна возраст имаат прирачници за 

работа кои се изготвени од тим на УНИЦЕФ за Македонија и МТСП. 

 Овие активности ќе се реализираат според дневниот распоред во градинката и групата 

согласно Програмата за рано учење и развој и тоа: 

05,30 - 08,15 - прием на децата и слободни активности 

08,15 - 09,00 - појадок 

09,00 - 09,30 - одржување на лична хигиена 

09,30 - 11,00 - игри и активности насочени за правилен развој на децата  

11,00 - 12,00 - ручек 

12,00 - 12,30 - одржување на лична хигиена 

12,30 - 14,00 - пладневен одмор 

14,00 - 14,30 - ужина и одржување на хигиена 

14,30 -   издавање на децата 

  

 

 

3.2  ОРГАНИЗАЦИЈА НА ЖИВОТОТ И РАБОТАТА ВО ГРАДИНКА 

 

Согласно Законот за заштита на децата (Сл.Весник на РМ бр.23/13 и 12/14 и другите измени и 

дополнувања ), министерот за труд и социјална политика  донесе Програма за рано учење и 

развој , базирана на  „Стандардите за рано учење и развој“ за децата од раѓање па до 

шестгодишна возраст со планирани цели, примери на активности, очекувани резултати, 

соработка со родители. Планирањето и реализирањето на воспитно-образовната работа за 

децата од постара предучилишна возраст како основен документ ќе биде„Стандардите за рано 

учење и развој” издадени од МТСП, при што ќе се поаѓа од проценката на степенот на развој 

на децата и врз основа на тоа ќе се планираат можностите за понатамошно унапредување 

преку планирани воспитно-образовни влијанија во постигнување на стандардите за развој во 

сите развојни домени како моторен развој,социоемоционален развој, пристап кон учење, 

когнитивен развој и стекнување на општи знаења, јазик, комуникација и описменување развој 

преку: 

- Поттикнување и развој на способностите за стекнување на елементарни знаења и 

поими за природната и општествената средина; 

- Развој на детската креативност во сите домени како животни, работни, истражувачки и 

сознајни; 

- Развој и поттикнување на детската чувствителност, љубопитност, радост, задоволство и 

богатење на емоционалниот живот, мислење, говор, фантазија; 

- Развој на детската самостојност, индивидуалност, поим за себе, соработка со 

врсниците и возрасните; 

- Поттикнување на развојот на еколошката свест и воведување на основните начела за 

зачувување на непосредната животна средина, збогатување на искуствата за 

сообраќајот во потесната и пошироката околина; 

- Поттикнување и создавање на навики за здравствена заштита преку грижа за личната и 

колективната хигиена, користење на природните фактори и правилна исхрана; 

- Развој на културно-хигиенските навики по пат на редовно користење и употреба на 

културни изрази и културно обраќање кон други лица, правилна употреба на тоалет; 

поттикнување и создавање на работни навики кај децата како и вреднување на сопствениот и 

туѓиот труд; 

- Развивање на вештини за слушање на својот и туѓиот говор преку воочување на 

разликите меѓу гласовните и други особини на говорот, артикулација и 

дискриминација на одредени гласови со целотстранување на потешкотии во нивното 

користење,збогатување на речникот, поврзување на говорот и користење на цели 

реченици, говорна креативност и творештво; 

- Поттикнување и развој на самостојноста, самодовербата , иницијативноста, 

способноста за воочување и решавање на проблеми; 

- Развивање на способности за правилно користење на ликовните материјали и 

самостојно творечко ликовно изразување, музичките способности чувството за ритам, 

музичко помнење, творештво, интерес за пеење и музички активности. 

Домените,субдомените, стандардите, индикаторите и целите се дел од Програмата за 

работа со децата во предучилишните установи пропишани од министерот за труд социјална 

политика. 

 Воспитно-образовната дејност во градинката „Астибо“ ќе се реализира во триесет и две 

воспитни групи со деца на возраст од две до шестгодишна возраст и две групи со продолжен 

престој на училишни деца од ООУ „Т.Арсов“ во градинката „Цветови “. 

 Дневниот план и распоред на активности се реализира според програмата за работа : 

 

05,30 - 08,15 - прием на децата и слободни активности-игри  

08,15 - 08,45 - појадок 

08,45 - 09,30 - реализација на насочени активности 

09,30 - 10,00 - слободни активности-прошетки или престој на воздух 

10,00 - 10,45 -реализација на насочени активности; 

10,45 - 11,00 - средување на занималната и подготовка за ручек 

11,00 - 11,45 - ручек 

11,45 - 12,00 - подготовка за пладневен одмор  

12,00  - 14,00 - пладневен одмор 

14,00 - 14,30 -  ужина 

14,30 -   слободни активности и испраќање на децата 

 

 Подготовката на децата да бидат спремни за предизвиците кои ги носи новото време е 

приоритет во реализацијата на воспитно-образовниот дел од програмата за работа на нашата 

установа. Затоа успешното досегашно реализирање на активностите преку проекти ќе биде 

основен начин на работа затоа што знаењата стекнати со активно учество на децата оставаат 

подлабоки траги и секако се потрајни. 

 Според позитивната законска регулатива и реализацијата на програмата ќе биде преку: 

- глобално долгорочно - годишно - планирање во кое се планираат темите, 

соработката со родителите, соработката со пошироката околина на локално ниво 

па и пошироко, 

- среднорочно - тематско - планирање за секоја возрасна група одделно кое се 

практикува како тимска работа на директорот, педагогот , воспитувачите и 

стручните соработници; 

- краткорочно - дневно планирање на активностите -  насочени , слободни и по 

проекти за воспитувачите , а само за слободните активности дневно планирање и 

од негувателите; 

- водење на досие за децата од двегодишна возраст па сé до поаѓање во училиште 

при што родителите ќе го предадат овој документ на наставниците во ОУ; 

 Приоритетни задачи ќе бидат: 

? Тимската работа при планирањето и реализирањето на воспитно-образовната работа; 

? Како Еко-градинка продолжување на активностите поврзани со реализација на еко-

програмата и вклучување во останатите  еко - активности предложени од МОН, 

Локалната самоуправа, родителите и др.; 

? Работа на проектот за „Инклузија на деца роми во јавните предучилишни установи“, 

годинава ќе се реализира според препораките кои ќе ги добиеме дополнително од 

МТСП. 

? Како резултат на следење на промените кои се случуваат на глобално ниво, ние , 

вработените во детската градинка „Астибо“ ќе реализираме проекти и активности кои 

ќе бидат во насока на поттикнување на развојот на IQ  кај децата согласно програмата 

на НТЦ – систем на учење , кој е одобрен за примена од МТСП. За таа цел во сите 

објекти ќе се реализираат проекти кои покрај планираните воспитно-образовни 

активности  ќе  понудат развој на повеќе способности и вештини кај децата и ќе 

придонесат за откривање на надареност кај децата.  

? Посебен акцент во текот на реализацијата на воспитно-образовната програма ќе се 

стави на активности  за сеопфатен развој на децата преку имплементирање на 

математиката во сите воспитно - образовни содржини од сите развојни домени, 

говорот кој е во застрашувачки  лоша состојба кај огромен број на деца во смисла на 

отсуство на говор , неправилен говор до возраст пред поаѓање во училиште, 

неправилна артикулација и дискриминација на гласовите, што е мошне загрижувачко а 

е резултат на замена на улогата на технологијата и родителите. 

Континуираното едуцирање на кадарот е карта за успешна реализација на предвидените 

воспитно-образовни содржини за што ќе организираме едукативни работилници, посета на 

обуки, семинари конференции и други форми за унапредување на воспитно – образовната 

стручност на вработените. 

Активно вклучување на родителите преку редовно организирање на родителски 

средби како групни, така и индивидуални, средби на кои ќе се организираат предавања за 

родителите од областа на развојот на децата, насоки за правилна исхрана на децата, како да 

се поттикне развојот на интелигенцијата кај децата, како математиката ја има насекаде околу 

нас, активности  за правилен развој на говорот кај децата од оваа возраст,   работилници за 

родителите и децата со цел поттикнување на заедничката работа со децата за развивање на 

креативните можности на децата итн.; 

Подигање на квалитетот на работата на установата во сите сегменти на повисоко ниво 

преку имплементација на Кодекс на однесување на вработените во сите сегменти од работата. 

 

  

3.3 РАБОТНО ВОСПИТАНИЕ КАЈ ДЕЦАТА 

 

 Работното воспитание кај децата треба да се негува од најрана возраст со цел да се 

развијат позитивни чувства кон работата и да се развијат елементарни навики и вештини кои 

ќе им помогнат на децата во понатамошниот развој во развивање на самодовербата како 

важен фактор за правилен развој на децата. За остварување на овие задачи ќе се потрудиме 

кај децата: 

? да се создаде интерес и позитивен однос кон средствата за игра преку играње на игри 

со играње на улоги кои имаат имитативен карактер, 

? да се создадат навики за самостојно извршување на одредени активности кои се 

однесуваат на самото дете како самостојно соблекување и облекување на облека пред 

и по спиење, соблекување и облекување на чевли, патики и др., самопослужување за 

време на оброци, самостојно користење на приборот за јадење и самостојно 

консумирање на храната, осамостојување при извршување на физиолошките потреби , 

одржување на хигиената, поделба на обврските меѓу членовите во групата како еко-

патроли, дежурни за делење на храна и ужина, средување на играчките во 

занималната и тн.; 

? развивање на креативноста на децата со активности во кои ќе имаат можност да 

користат различни материјали со различен квалитет и техники на користење на истите. 

Игрите се најприроден начин за поттикнување и негување на  работното воспитание, 

личниот пример на воспитувачот , родителите и затоа е тесна соработката меѓу семејството и 

градинката и доколку се дополнуваат и поддржуваат активностите од сите  ќе имаме потполн 

успех и ќе воспитаме деца кои ќе се способни самостојно и одговорно да се однесуваат дома и 

во градинка а подоцна и во училиште, кои ќе имаат самодоверба за своите можности и 

способности. Сите планирани активности ќе се реализираат во една прилагодена , 

релаксирана социо-емоционална клима, поттикнувајќи го притоа афинитетот на секое дете, но 

и давање на поддршка на децата и  кога не успеваат во реализација на одредени активности 

со цел градење на самодоверба но и доверба во луѓето кои се грижат за нив . Негувањето и 

поттикнувањето на активност им овозможува на децата во правилниот развој во физичкиот и 

моторен развој , што пак придонесува за правилен развој на говорот кај децата. 

 Преку организирање на работилници во кои активно учествуваат и родителите на 

децата со користење на различни материјали ќе ја поттикнуваме љубопитноста , креативноста, 

кооперативноста кај децата. Со реализација на предвидените проекти и проектни активности 

поддршката и соработката со родителите ќе биде потребна во повеќе области како би се 

поттикнале своето драгоцено време да го споделат со своите деца, од што повеќекратна 

корист ќе имаат првенствено тие со тоа што кај децата ќе развијат почит кон вработените од 

градинката,  љубов кон работата и развивање на чувство на одговорност за исполнување на 

дадените задолженија. Позитивниот став кој треба да го покажат родителите во многу ќе 

помогне да воспитаме деца кои ќе имаат длабоко всадени позитивни чувства кон работата, ќе 

искажуваат почит кон возрасните, другарчињата и работата. За постигнување на овие цели 

покрај другото, стручната служба на установата ќе подготви флаери за родителите за 

потребата од поттикнување на децата кон работни активности, одговорност, стекнување на 

навики и вештини за самостојно делување. 

 Со реализација на активности од еко-програмата децата го осознаваат процесот на 

работа во цветна градина , и градина во која ќе засадиме различни култури,  со што се 

поттикнува чувството на истрајност , одговорност и постојаност затоа што  треба да се грижат 

за засадените цвеќиња или расад и растенија во градината. 

 

 

 

3.4 ЕКОЛОШКО ВОСПИТАНИЕ 

 

 Во услови на глобално затоплување на планетата , како неопходност се наметнува 

потребата од стекнување на знаења за зачувување на природата и околината во која живееме 

уште од најрана возраст . Овие знаења децата ги добиваат преку реализирање на проектни 

активности и содржини од еколошкото воспитување со што се стекнуваат со еколошка култура, 

стекнуваат еко навики кои ќе ги применуваат постојано и ќе бидат начин на размислување, 

начин на однесување, едноставно начин на живот. Заедничкото делување на сите фактори 

важни за развојот на децата како родителите, градинката и локалната средина ќе се обидеме 



##"
"

да придонесе нашиот град  да стане подобро и почисто место за живеење. Но за да ги 

постигнеме поставените цели потребно е заедничко имплементирање и делување на сите 

фактори пред сė тука мислиме на обезбедување на простор за селекција на отпад секаде, 

започнувајќи од  домашните услови, па да можеме да зборуваме за правилно поттикнување 

на еко-навики , свест и култура кај најмладите кои понатаму треба да ги имплементираат 

стекнатите знаења, кон што тежнееме сите заедно. 

За таа цел активно ќе учествуваме на сите манифестации од еко карактер организирани од ЛС , 

МОН и пошироко. 

 Овошен ден е активност која произлезе од еко-кампањата „Здрава храна за детство без 

мана“ и е многу успешна затоа што децата консумираат овошје заедно подготвувајќи го како 

овошна салата или како поединечни плодови, што наиде на одобрување кај најголем дел од 

родителите и истата активност ќе се реализира и оваа година. 

 Учеството во реализација на активности за собирање на стари батерии во соработка со 

невладината организација НУЛА ОТПАД и одделението за заштита на животна средина од ЛС, 

селектирање на отпад се елементи кои кај децата од најрана возраст треба да поттикнат 

создавање на навики за зачувување на животната средина кои во текот на животот треба да 

преминат во начин на однесување и живеење. 

 Реализацијата на еко-програмата во изминатите години, реализацијата на бројните еко 

- активности и организирањето на установата по еко – стндардите ни овозможија  добивање на  

Зеленото знаме по четврти пат, со што сме единствена еко-установа во нашиот град но и во 

целата држава со  четири добиени зелени знамиња, со што сме горди сите вработени , затоа 

што сите без исклучок заедно со децата и родителите постојано се трудиме кон градење на 

еко свест и еко-однесување кај сите. Обврските кои произлегуваат ќе ги реализираме во текот 

и на оваа година и ќе продолжиме со уште посилно темпо во изнаоѓање на нови форми на 

еко-ективности со што ќе се подобри квалитетот на еколошкото воспитание во нашата 

установа. Сега сме дел од „Зелените“ градинки и имаме можност за соработка и размена на 

искуства со истите , според правилата на ОХО, треба на секои две години да се обновува 

статусот. За таа цел неопходна ни беше, но и во иднина ќе ни биде поддршката од сите 

релевантни установи во нашиот град, каква што беше и досега од Градоначалникот, 

одделенијата на ЛС, јавните претпријатија, Универзитетот „Гоце Делчев“. 

 Во продолжение следи еко-програмата која ќе се реализира во текот на годината. 

